
				এই পাতাটির মুদ্রণ সংশোধন করা প্রয়োজন। 
णकांक७]
না বুঝিয়া ভাগ্যহীন কহিলে আমারে। আমা সম ভাগ্যবান নাহিক সংসারে ॥ দেখিব করিয়া যুদ্ধ মরি কিবা মারি । ক্ৰন্দন সম্বরি গৃহে যাও মন্দোদরী।
মরণ নিকটে যার কি করে ঔষধে । না রহে রাবণ মন্দোদরীর প্রবোধে। স্বামি-প্রদক্ষিণ করি পড়িল মঙ্গল । মন্দোদরীর চক্ষে জল করে ছল-ছল। অন্তরে জানিয়া রাণী কান্দিল প্রচুর। দশ হাজার সতিনীতে নিল অন্তঃপুর। অষ্টাদশ বৃহন্দের বাহিরে রাবণ । সারথি সাজায়ে রথ জোগায় তখন। কনক-রচিত রথ সুগঠন চাকা । রথোপরি শোভা পায় নেতের পতাকা । বিচিত্রনিৰ্ম্মাণ রথ সাজিল প্রচুর । রথের উপরে রাজা সংগ্রামেতে শুর।
দশানন বলে, অস্ত্রধারী যত জনে । ছোট বড় সাজিয়া আসুক মম সনে । মহীরাবণ পড়িল বংশের চূড়ামণি। আর কারে পাঠাইব, যাইব আপনি ।
যতেক আছিল সৈন্য লঙ্কার ভিতর। সাজিয়া রাবণ-সঙ্গে চলিল সত্বর। পশ্চিম দ্বারেতে আছে শ্রীরাম-লক্ষণ । যুঝিবারে সেই দ্বারে গেলেন রাবণ ।
ৰুদণ্ড-লিটরল 2% G. e8
ইঙ্গ-কর্তৃক রথ-প্রেরণ।
হাতে ধনু রাম ভ্ৰমিছেন রণস্থলে ।
লঙ্কা তোলপাড় বানরের কোলাহলে । কোলাহল শুনি রাবণ আইল ত্বরিতে । ভুবনবিজয়ী ধনুৰ্ব্বান করি হাতে ৷ চারি চাকা রথখান অষ্ট ঘোড়া বহে । কনক্ষরচিত রথ ত্রিভুবন মোহে । হেন রখে উঠি যুঝে রাজা দশানন । শ্রীরাম উপরে করে বাণ বরিষণ ॥
রথেতে রাবণ যুঝে, রাম ভূমিতলে । দেবগণ কম্পমান গগনমণ্ডলে | লইয়া ব্ৰহ্মার আজ্ঞা যতেক অমর। রাম লাগি রথ পাঠাইল পুরন্দর। স্বৰ্গ হৈতে আসে রথ, পড়িছে বিজলি । রথ হৈতে মাথা নোয়ায় সারথি মাতলি ৷ ইন্দ্র পাঠাইল রথ, দিব্য ধমু:শর। আর এক পাঠাইল সুবর্ণ টোপর ॥ মারি প্রভু রাবণে দেবের কর হিত । ত্রিভুবনে কীৰ্ত্তি রাখ, রামায়ণ-গীত ॥ রাম লক্ষণ সুগ্ৰীব রাক্ষস বিভীষণ । আচম্বিতে রথ দেখি চমকিত-মন ৷
কোথাকার রথগ্নান কাহার মাতলি (১)। রাবণ-প্রেরিত রথ মায়ার পুত্তলি ৷ রামেরে চিনিতে নারে দুষ্ট দশস্কন্ধ (২) ॥ রথে তুলি কোথা লবে করিয়া প্রবন্ধ (৩) ॥ কৃত্তিবাস পণ্ডিত কবিত্বে বিচক্ষণ । রখ দেখি রাম সৈন্য ভাবে মনে-মন ॥
壟
S DDBSDD BBBD DD DDD S LDBB BBBB BBBS DDSBBD S DDD DDDD इश्ब्रायह । (२) शतकक-बापन ; रन भाषाञ्च शन$1 कक वनिद्रां । (०) यषक-८कोचन ।

